
Qiqaijarluarvia 17, 2023 
 
Nan'ngarijaujuq PJ Akeeagok 
Minista Munariniqaqtuq uumunnga Qulliq Alrujaqtuqtunik Ikumajjutiit 
Nunavunmi Maligaliurvik 
P.O. Box 2410  
Iqaluit, NU X0A 0H0 
 
Halu Minista Akeeagok, 
 
UUMUUNA: Uunaqutikkut Auladjutikhanik Pinahuaruti Aallanguqtirnirnun Uuktuutit, 

Igluin Auladjutitigun Akitutilaanginnut Katimajiit Nunavunmi Unniudjutait 2023-01. 
 
Titiraqhimajuq ubluani Iidjirurvia 16, 2023, ukua Qulliq Alrujaqtuqtunik Ikumadjutiit 
(QEC) uuktuqtut haffumunga Ministamun Munaqhijumun QECkunun angirutikhamik 
tukhiunmik aallanguqtirlugu huli uunaqtumi aktilaanginnun naunaijarutaanik aturutaanik 
akiliqtijukhanik nunallaani Uunaqutikkut Auladjutikhanik Pinahuaruti (NMP). QEC-kut 
tukhiqtut angiqtaudjutikhanik amigaigjuumidjutikhanik inuup akiliqtuijunut 
uumaqutikhanut pauwaliurutikhanut 10 kilowatts talvunga 15 kilowatts, imaalu 
amigaigjuumilugit amigaitilangit hamlatkut akiliktuivikhait atauhirmit malrungnut. 
Titiqqidjutikkut ubluqaqtumik Iidjirurvia 20, 2023, Minista Munarijaqaqtuq QEC kunnut 
piumajuq uqaudjaunmik tahapkunanit Auladjutiqhanut Akiqhaitigun Ihivriuqtiit 
Katimajiita Nunavunmut (URRC) pittiaqhutik QEC kut uuktuutaa. 
 
Talvuuna URRC-kut nunalaani hanaqidjutikhangit ihivriuqtaujukhaniklu uuktuutikhat, 
QEC-kut tukhiqpakhimajut piiqtaujaangat ukiuq tamaat ihuaqhaidjutikhanik ubluanganik 
NMP akiliqtuiviat taima NMP akiliktuihimaanginaqtun tamaat aturianganik kituliqaak 
auladjutikhanik talvuuna ukiakhaliqan/ukiumi tatqiqhiutiini taimaatut 
ihuaqhaqhimajumik tukhiqtauhimajuq 15-kilowatt inungnun akiliktuinginaqtunik 
atuqtauffaagiaqaqtunik alrujaqtuutikhanik auladjutikhanik katitirutikhanik 
kiklivikhaqaqtunik. Una ilagiarut atulirumajaujuq pidjutiqaqtuq ihivriurninganik 
akiliqtuijut tujuutigivaktainik QEC-kulu atuqhimajainik NMP ublumimut. 
 



- 2 - 

 

P.O. BOX 1000, STN 200, IQALUIT, NU, X0A 0H0, URRC@GOV.NU.CA www.URRC.gov.nu.ca 

Kiudjutimun Uuktuutimun uumungalu Ministap tukhiutigijaani, takulugu ilaliutihimajuq 
hamna URRC-kut Unniudjutaa 2023-01, pidjutigiplugu QEC-kut Uunaqutikkut 
Auladjutikhanik Pinahuaruti Aallanguqtirnirnun Uuktuutikhaq. 
 
Pittiarnikkut, 
 
 

 
 
Monica Ell-Kanayuk, Ikhivautalik 
Igluin Auladjutitigun Akitutilaanginnut Katimajiit Nunavunmi 
 
CC: Jimi Onalik, Tukliq Minista Kavamaliqijikkunni  

Rick Hunt, Angijuqqaaq, Qulliq Alrujaqtuqtunik Ikumadjutiit 
Nan'ngarijaujuq David Joanasie, Minista Munarijalik URRC 
Laurie-Anne White, Aulapkaijilluaq URRC 

1.0 KANGIQHIDJUTIT 

1. Qulliq Alrujaqtuqtunik Ikumadjutiit (QEC), auladjutiviunguplutik, pitqujaujut 

malikhugu Ilanga 12 talvani Auladjutikhanut Akiliuhiaqhainnut Ihivriurnikkut 

Katimajiita Maligaq (URRC Maligaq), piumaplutik angirutimik munarijumin 

Ministamin hivuagun pipkaitinnagin akikhanik akiliqtaujukhanikluunniit. 

Uvuuna, Ilangani 12mi talvani URRC-kut Maligami tunihimajuq 

uuktuutikhamik angirutikhamik akikhanik akiliqtaujukhanikluunniit imaatun: 

(1) Tikkuaqtauhimajuq auladjutiviungungjuq piumajuq atuqtilugit 

akikhanik akiliqtaujukhanikluunniit uuktuqtukhaq titirarluni munarijumun 

Ministamun angirutikhamik uumani akikhanik akiliqtaujukhamiluunniit. 

 

Tukhirut uqaudjiunirnik ukunannga Ihivriurhinikkut Katimajiinnin 

(2) Iluani 15ni ubluni pininganin uuktuutimik ataani ilangani (1), 

munarijuq Minista tukhiqtukhaq uqaudjiujutainnik Ihivriurhinikkut 

Katimajiinnin. 

 

Tuhaqtidjutit niruaqtaujunun havaktinun 

(3) Munarijuq Minista tunihiniaqtuq ihuaqtunik tuhaqtidjutmik 

tukhiunmik uqaudjinirmik ataani titiraqhimajumi ilangani (2) miijanun 

uvalu ilaujunullu Maligaliuqviup kitut kivgaqtuqtut haamlanun 

uvaniluunniin niruaqviani humi inuit, ihumagijamini, hulaqutijauniaqtun 

akikhanin akiliqtaujukhanilluunniit. 

 
2. Ilangani 5(1)(b) unalu (e) tahvvani uvani Qulliq Alrujaqtuqtunik Ikumadjutiit 

Maligarmi (QEC Maligaq) uqaqhimajuq, aallani hunani, uvani hunat QEC-kut 

imaatun: 

(b) upalungaijariami tuningiamilu Nunavuutim akuniraaluk 

ihariagijanginnik akituvallaangittunik pauwaqtuutimut, ihumagigiami 

Nunavuutim ihumagilluarumajuq ihuarhigiami pauwaqtuutimut 

inminik-piinarialaqihimajuq atuliqtitaugiamilu pauwaqtuutimut unalu 

pauwaqtuutimut ikajuutikhat; 

(e) pidjutiqaqtut Igluin Auladjutitigun Akitutilaanginnut Katimajiit 

Maligaq, ihuaqhariangini akiit uvalu taaksit auladjutinun uvalu 

kivgaqtuutinun tunijaujut Kuapuliisinit uvalu ilaujunin; 

 

3. Ilanga 7(e) URRC Maligarmi uqaqhimajuq, aallanilu, pidjutaa igluin 

Auladjutitigun Akitutilaanginnut Katimajiit Nunavunmi (URRC) unniutijumajait 

munarijuq Minista tikkuaqtauhimajumi pauwaliqinikkut mikhaagut 

pidjutingani aulapkainikkut akitutilaanginni akiliqtakhanilu malikhugu ilangani 

11 talvuga 18 (uumani URRC Maligarmi). 

4. Ilanga 13(2) taffumani URRC Maligaq uqaqhimajuq, aallanit, URRC-kut 

pidjutiqarniaqtut imaatut tukhiqtauhimajut akikhanik imaaluuniit 

akiliqtakhanik ihuaqtunik ihuaqtuniklu, ihumagilugit: 

(b) Akiit tunihinirmun kivgaqtuutinik, ilaujut maniliqinikkut akiit; 

(c) Qujaginaq aalat pidjutit titiraqhimajut maligahani tunijaujut ataani 

Ilangani 6 (URRC-kut Maligaani). 

5. Titiraqhimajuq ubluqaqtuq Iidjirurvia 16, 2023, QEC-kut apiqhijut haffumunga 

Ministamun Munaqhijuq QECtkunik angirutikkut tukhiunmik ihuaqharlugu 

maligakhat uvalu qanuriniit kivgaqtuutit (T&Cs) ilaujut haffumunga 

Uunaqutikkut Auladjutikhanik Pinahuaruti (NMP). QEC-kut tukhiqtut 

angirutikhamik amigaigjuumidjutikhanik inuup akiliqtuijunut uumaqutikhanut 

pauwaliurutikhanut 10 kilowatts (kW) talvunga 15 kW, imaalu 

amigaigjuumilugit amigaitilangit hamlatkut akiliktuivikhait atauhirmit 

malrungnut. QEC-kut itqaijutlu havaqatiriingninginik atulirumajaujuq 

nutaaguqtiriagani T&Cs, atulirumajaujuq nutaaguqtiriagani QEC-kut 

uunaqutikkut auladjutikhanik atugakhaq. Titiqqidjutaat ublungani Iidjirurvia 

20, 2023, tamna Ministaujuq munarijuq tapkununga QEC-kut tukhiqtut 

ihumaliurutikhamingnik tapkunanga URRC pidjutiqaqtunik hapfumuuna QEC-

kut uukturutaani (Uuktuutit). URRC-kut ihumagidjutait hapkunani hunai 

titiraqhimajuq umaani unniudjutimi. 

2.0  QANURINNINGIT UUMANI UUKTUUTIMI 

6. Tamna hivunikhanga NMP atuqujaangat atugianganik atuqtauffaagiaqaqtunik 

alrujaqtugiaqaqtunik auladjutikhanik Nunavunmi, ikiklijumirutikhanik 

atuqtakhanik urhurlungnik havagianganiklu aulahimaaqtunik havaktakhanik 

hilaup allanguqtiginikkut ihuaqhaidjutikhanik.  

7. 2021-mi, QEC-kut pihimajut kivgaqtuqtimik ihivriuriagani taja pitquhiujuq 

havaalu pipkaivlutiklu atuliqujaujunik aalagurninginik pidjutiqaqtumik 

havauhirmik, QEC-kut atuqhimaginariagani aulajutinut pidjutaujut ahiinilu 

Kanatami ataniqtuivingni pigiarutit. Atuqat atuliqujaujut unipkaami, QEC-kut 

piniaqhimajut ukuninga nutaaguqtirninginik Schedule "D"-mi (Qanurininganik 

Uunaqutikkut Auladjutikhanik Atuqtakhanik) QEC-kut T&Cs. 

8. QEC-kut tukhiqtut angirunmik ihuaqharumaplugit Tha Cs pidjutiqaqtut 

taffumunga NMP. QEC-kut tukhiqtut agirunmik amigaiqpaaliriagani inuk 

akiliqtuijuq atuqhimaginaqtut aulajutit kiklikhainik 10 kW talvunga15 kW, 

amigaiqpaaliriaganilu qafiuninginik hamliujuup akiliktuivikhait atuni 

nunarijaujumit atauhirmit malruungnut. 

9. Talvuuna URRC-kut nunalaani hanaqidjutikhangit ihivriuqtaujukhaniklu 

Uuktuutikhanik, QEC-kut tukhiqpakhimajut piijagianganik ukiuk tamaat 

ihuaqhaidjutikhanik ubluanganik NMP akiliktuihimaanginaqtun taima NMP 

akiliktuihimaanginaqtun taima atugianganik kituliqaak auladjutikhanik 

talvuuna ukiakhaliqan/ukiumi tatqikhiutingnik talvani tukhiqtauhimajuq 15 kW 

inungnik akiliktuihimaaqtunik atuqtauffaagiaqaqtunik alrujaqtuutikhanik 

pauwakhanik kiklivikhaqaqtunik. Una ilagiarut atulirumajaujuq pidjutiqaqtuq 

ihivriurninganik kivgaqtugap tunihininginik QEC-kut atuqhimajainik NMP 

ublumimut.  

10. QEC-kut itqaijutlu havaqatiriingninginik atulirumajaujuq nutaaguqtiriagani 

T&Cs, atulirumajaujuq nutaaguqtiriagani QEC-kut uunaqutikkut 

auladjutikhanik atugakhaq. 

11. QEC-kut tunihihimajut piliuqhimajuq atuqtakhamik naunaijautikhanik 

unniudjutikhaniklu maniliqinikkut aktuutaujunik NMP (ilaa manikhaakhait 

imaatut pusantinganik QEC-kut angiqtauhimajut maniliurutikhat 

pitqujauhimajut). QEC-kut uqaqtut atuqtuq ajurnaituq nutaaguqtiriagani 

nutaaq uunaqutikkut auladjutikhanik pinahuaruti akiliktuihimaanginaqtun 

ilauninginik pinahuarutimi aturninganiklu aadjikkutanik naunaipkutinik 

atuqtaujunik ahiinit auladjutinik amirijangani uunaqutikkut auladjutikhanik 

pinahuarutit. QEC-kut ilituripkaijut tadja aatauttimut maniijautingit 

itqurniaqtaujuq 0.06% QEC-kut angiqtauhimajut manikhaanik aturiaqaqtunik.  

3.0 HAVAKTAKHAT 

3.1 ANGIJUT MIKIJULLUUNNIIT UUKTUUTIT 

12. Ataani URRC Malgarmi, hivulliuqtaujuq talvani avaliittumik ihumaliurutaani 

URRC-kunnin, URRC-kut ihumaliurniaqtun naliangnik Uuturutit mikijaakhanik 

angijaakhanikluunniit pidjutinganun ihumaliurnirmjun ublukhainnun 

pijakhanik havagutinikkut uukturutimi; mikijuq uukturutit tunihimajuq 

ublukkut kiklikhaqaqtumik 90 ubluni ukununga URRC-kut unniutijaami 

munarijalingmut Ministamun taimaatauq angijuq uukturutit tunihimajuq 

ublukkut kiklikhaqaqtumik imaatun 150 ubluni.  

13. Minista uqartuq tamna Tukhiraut pitjutaujuq tukhirnia pinguqtitni mikijut 

ihuaqhigiarutit tapkununga Qulliq Alrujaktuqtunik Ikumatjutit (QEC-kut) 

turangajut taphumunga uunaqutikkut auladjutikhanik. Minista itqaijurlu 

tamaita ilaujut Maligaliuqtinit miijalu qaujipkagauniaqut Uuktuutikhamik. 

14. URRC-tkut ihumagijaat Uuktuut mikinikhaujut. Ihagiahungniq tuhaqtidjutmik, 

inungnun tujuqtaujut, kangiqhidjutit apiqhuutit kiudjutillu iniqtaujaaqtut 

90 - ubluni kikliini uvalu tapkua 90 ublunik umigvikhaanik tujugiangani 

unniudjutit haffumunga Ministamun Qiqaijarluarvia 19,1 2023. 

3.2 INUNGNUN HAVAUHIIT 

15. Atqutitlugu Qitiqqautijuq 2021, tapkuat URRC-kut pipkaqtat tuhaqhit 

taphumunga Tukhiraut piqaqtitaunia atuni tapkuat aktuajaujut nunaliujut. 

Tapkuat tuhaqhitit hatqiqtaujut talvani URRC-kut qaritaujakkuviani, inungnut 

tuhaqhitautit, tapkuatluttauq piqatitaujut tapkununga kavamatkut kivgaqti 

havaktit (GLOs) atuni nunaliujuni, titiqatigut atuni Maligaliuqtinut Nunavut, 

 
1 Tamna naunaituq 90 ublurni umigvikhanga Unaguiqhirvik, Qiqaijarluarvia 21; Kihimi, URRC-kut 
ihuaqhaqtaa umigvikhanga talvunga Qiqaijarluarvia 19.  

maijaujut atangujatlu aulattijit havaktit (SAOs) tapkualuttauq ikajuqti SAO 

humiliqak Nunavut. QEC-kut tunivakturlu ilitturipkaidjutinik iliuraqhimajumik 

uvani URRC Maligarmi. 

16. URRC-kut apiqhijut aallanik naunaitkutikhanik QEC-kunit pidjutiqaqtunik 

Uuktuutikhamut. Una havaktauvakhimajuq talvuuna malrungnik 

naunairutikhanik tukhiqtauhimajut. URRC-kut apiqhijut qaffinik apiqqutinik 

pidjutiqaqtunik Uuktuutinut pidjutaujullu tuhaqtitaujunut inungnut 

tujuutaujunut. QEC-kut kiujut malruungnun ilitturipkainikkut tukhirutinun 

URRC-kunnin uvani Qiqaijarlirvia 29, 2023, uvanilu Qitiqqautijuq 11, 2023. 

17. URRC-kut also tunijurlu pivikhaqautikhamik inungnut titirarlutik uqaqtukhat 

angirumitku Uuktuut nungutinnagu Qiqaijarlirvia 27, 2023. Malruuk 

titiraqhimajuk inungnun tujuqtaujut pijaujut. Pidjutaujut uqautaujut 

tujuqtauhimajut uqautaujut hapkunanga QEC-kunin kiudjutikkut hapkununga 

URRC-kunun kangiqhidjutait apiqhuutit uvalu ihumagijaujut hapkunanga 

URRCkunin uvani unniudjutini. 

4.0  IHIVRIURNINGA UUKTUUTAUJUMI 

18. URRC-kut ilituripkaijut tapkua Uuktuutit akiturjuumijut atauttinun 

akiliqtuijunun nutaanguqtaaqtut auladjutit kikliqangniq hamanga 10 kW 

talvunga 15 kW, akiturjuumijut qaffiuniit haamlat akiliktuivikhait atauhiq 

nunallaaq atauhirmin malrukmun, uvalu kinguagut tukhiutit unguvarlugu 

ukiuq ihuaqhaqtauffaagvikhaa ublua hapkununga NMP akiliqtuganun. 

19. URRC-kut ilituripkaijut tapkua QEC-kut tukhiqtut ihuaqharlugu Naunaitkutaa 

D haffumani T&Cs unalu QEC-kut pauwatuutikhanik naunaitkutikhangit 

maliruagahat pidjutigilugit qulaani-uqaqtaujut tukhiutit pijakhaqaqat. 

20. URRC-kut pihimajutihivriurutait Uuktuutit hapkununga URRC-kut Maligat 

uumanilu QEC Maligat. Atauhiq uqarhimajuni turaangajuni uvani QEC 

Maligaani imaatu QEC-kut imaa “upalungaijariami tuningiamilu Nunavuutim 

akuniraaluk ihariagijanginnik akituvallaangittunik pauwaqtuutimut, 

ihumagigiami Nunavuutim ihumagilluarumajuq ihuarhigiami pauwaqtuutimut 

inminik-piinarialaqihimajuq atuliqtitaugiamilu pauwaqtuutimut unalu 

pauwaqtuutimut ikajuutikhat.” Aallattauq uqarhimajuq turaangadjuti imaa 

“aulapkaijaangat, auladjutikhanik, auladjutikhanik, tuniqhaijaangat, 

aulapkaijaangat, niuvigianganik, niuvrutigijaangatlu alrujaqtuutikhanik 

qajangnairutikhanik, maniliurutikhanik, ihuaqtumik atuguminaqtuniklu.” 

URRC-kut ihivriuqtait tukhiqtaujut ihuaqhaidjutikhat hapkununga malrungnun 

tikinahuarutinun ihumagilugit. 

21. URRC-kut naunaiqtat tamaita aturumajaujut ihuaqhaqtauhimajut 

ihumagijaujut avalingarvikhani, imaalu pidjutiqaqtunik tadja akikhainnik 

imaalu aktilakhangit NMP akiliqtuijut piliurningat, mikijut. Kihimi, URRC-kut 

ilituripkaijut tapkua aktilangit NMP akiliktuihimaanginaqtun auladjutait 

akiturjuumijut, aktuutaujut QEC-kunut uvalu akiliktuihimaanginaqtun 

akiturjuuminiaqtut, piniarungnaqhingmata aalanun-maniliurnirmun qitqani 

NMP akiliktuihimaanginaqtun uvalu piutiqangittut-NMP 

akiliktuihimaanginaqtun.  

22. URRC-kut ilituripkaijut tapkua tukhiqtaujut ihuaqhaidjutikhangit 

piqarniarunaqhijut ajuqhautaulajunik uvalu maniliurnikkut/maniliqinikkut 

hulaqutinik QEC-kun uvalu akiliktuihimaanginaqtun. Tamna Tutqikhaijim 

Unniudjutit ilaliutihimajuq uqaqatigiingniq naunaijainirlu pijuq htunikat 

aktuutgauhiajut. URRC-kut taimaaliihivriuqtait ihuaqhaqtauhimajut 

qagitaujaliqinikkut uvalu maniliungnikkut/maniliqinikkut pihimajut.  

23. Tamna qaritaujaliqidjutikhanik ihivriudjutikhanik ihivriuqtauvakhimajut taima 

QEC-kut pigiaqaqtaingitluuniit atautimiitun/aktilaangitlu NMP havaakhangit 

talvani alrujaqtuqtunik hanaqidjutikhanik tamangni nunalaani. Tamna 

qaritaujaliqidjutikhanik ihivriudjutikhanik qiniqhimaaqtun talvani QEC-kutni 

pigiaqaqtun katitirutikhanik ilaujukhaniklu NMP havaakhangit, taima 

ihuangitumik ajungnautiqaqtunik ikajuutikhanik qullirutiqaqtunik. URRC-kut 

ihariagijut Qaujihaijip Unniudjutaa hanaqingitpallu inmikkut hanajarialingnut 

qaujihainikkut. 

24. URRC-kut ilituripkaijut tapkua Tutqikhaijip Unniudjutait ilaujut pitquidjutit 

mikhaagun atauttit akiliqtuijut atuffaaqtaaqtut auladjutikkut aktilaangit 

kiklikhait, pijaaqtut akiliqtuijut ilaunirit, uvalu nunallaat aularanginnaqtun 

auladjutit aktilaangit kiklikhait.  

25. The URRC notes that the consultant’s recommendations on pages 31 and 32 

of the Consultant’s Report regarding individual customer capacity limits 

suggested that “QEC should not attempt to restrict behind the meter 

installation for a customer’s own consumption so long as the renewable 

energy installation does not disrupt the electricity grid” and that “This would 

provide clear incentives for customers to proceed with such development 

where feasible to meet their own power needs.2” The consultant noted that 

an important consideration is whether or not the renewable generation 

disrupts the electricity grid reliability and stability. 

26. URRC-kut angirutigijaat Qaujihaijip Unniudjutait tapkua QEC-kut pijukhat 

piqarluni ihuangnikhaanik uvalu ihuangnikhainik atauttni nunallaani. URRC-

kut ihumagivaktaillu piqarniqaqtuq kikliqarnirnik aktilaanginnik NMP 

akiliqtuivaktunut aularaanginginaqtun auladjutinik aajjikkiiktaujaanginni 

niuviqpaktup nanminirijaa pauwaliqidjutaani ihariagijainni. 

27. Manikhaqhiurutit /maniliqinikut ihivriurninga ilituqhagaujuq una 

atulirumajaugitpatluniit nutaaguqtirninginik aaningitpat QEC-kunut, NMP 

akiliktuihimaanginaqtun unaluuniit piutiqangittut-NMP 

akiliktuihimaanginaqtun. URRC-kut ihumagijaat tapkuaungitut QEC-kut 

ukualuuniin NMP akiliktuihimaanginaqtun avatiinun-akiliqtuijukhat NMP 

akiliktuihimaanginaqtun, uvalu, avatingnut-pihimajut, NMP 

akiliktuihimaanginaqtun avatingnut pijukhaungittut QEC-kun uvaluuniin 

piutiqangittut-NMP akiliktuihimaanginaqtun.  

28. URRC-kut ihumagijaat tapkua nakuutqiatigut pijaangini ajuqhautiqangitut 

pijaangini akiit naunaijautait uvani QEC-kut akiit hivuliqhuqtut NMP 

akiliktuihimaanginaqtun uvalu QEC-kut havaklugit maniliungnikkut 

ihumaliurutit tapkua pidjutiqangitut aalakiinik akiliktuihimaanginaqtun 

katimajiit uvaluuniin humi QEC-kut aulahimaaqtumik utiqtilugit ikajuutit 

 
2 Akhuurutigijaujut ilaliutihimajut URRC-kunit. 

hapkununga NMP akiliktuihimaanginaqtun. Taima ihuatqijaujuq 

ilituqhaijaangat akikhangit naunaitkutit ihuaqhaqtauniaqtun 

ihuaqhaqhimajunik akiliktaujukhanik alrujaqtuutikhanik akikhangit ihuaqtumik 

naunaijaijaangat akikhangit causationnik (talvuuna akikhangit 

ajuiqhautikhanik ihivriudjutikhanik atuqtauvakhimajut talvani 2022 akikhangit 

uuktuutikhanik (GRA).   

29. URRC-kut naunaiqtat apiqquutaujutut QEC-kut kingulirmi malruuk GRAs-kut 

pidjutiqaqtunik mikinirnik maniliurutikhanut akikhanut (RCC) QEC-kut 

ihuaqhaqhimajunik akiliqtakhanut. Atuni QEC-kut kiujut agijumik 

atuqaarumajaugituq ahiinik pidjutaujunik kinguvariarutaulaaqturlu 

qakugunnuaq. Kihimi, URRC-kut pitquijut aallanguqtirnirnik QEC-kut 

akiliqtakhainnun, pimmarikhanikkullu RCC-kut aktilaanginnik, taimaatun 

angiklihanikkut ihuaqhaqhimajunik akiliqtakhanik nakuutqijamik pidjutijaami 

akiinnik ihuaqhaillajunut. 

30. URRC-kut ihumagijaa tukhiqtauhimajumi aallanguqtirutini 

ihuaqhaqtauhimajuq ataani tunnganiqarhuni talvani aullaqtiqhimajainni.  

4.1 IHUMAGIJAUJUT UQAUTAUJUT UUKTUUTINI 

31. QEC-kut uukturumajut amigaigjuumilugit inuup akiliqtuijut uumaqutikhanut 

pauwaliurutikhanut amigaitilakhainik imatut 10 kW 15 kW. QEC-kut 

tunihimaaqtun ikajuutikhanik talvuuna angiklijumirutikhanik talvani 

Tutqikhaijim Ilitugidjutikhangit. Piqagituq nutauniqhanik ihumaluutinik 

Tutqikhaijip Unniudjutani pidjutiqaqtunik amigaininginik 10 kW talvunga 15 

kW. URRC-kut angirutigijaat tapkua akiturjuumijut ihuaqtut, taimaali 

ajuqhautiqangitut QEC-kun, NMP akiliktuihimaanginaqtun uvaluuniin 

piutiqangittut-NMP akiliktuihimaanginaqtun. 

32. QEC-kut pijumajut amigaiqpaaliriagani qahangninginik NMP atautimit 

malruungnut hamliujunut akiliktuivikhait atuni nunagijaujumi. QEC-kut 

tunihimaaqtun ikajuutikhanik angiklijumirutikhanik talvanga atauhirmin 

malrungnik nunalaani akiliktuivikhait talvani Tutqikhaijim Ilitugidjutikharni. 

Piqangittutut ittuq ajuqhautaujunik ihumaaluutinik uvani Qaujihaijip 

Unniudjutait mikhaagun amigaijuuminikkut atauhirmin malgungnun (imaa, 

pitqujaujut angiklijuumirlugu kikliqarniq pingahunun). URRC-kut angirutigijaat 

tapkua akiturjuumijut qaffiuniit haamlat akiliktuivikhait atauttit nunallaat 

ihuarluangitut, taimaali aaniutaitpat QEC-kun, NMP akiliktuihimaanginaqtun 

uvaluuniin piutiqangittut-NMP akiliktuihimaanginaqtunn. 

33. QEC-kut naunaijaijumajut uqautigilugitlu maniliqinikkut hulaqutit NMP 

pihimajut maniliurnikkut tamaqhimajut pusatinga angiqtauhimajuq 

maniliurnikkut pijakhat. Una pitqujaujuq Tutqikhaip Unniudjunmi; kihimi, 

piittuq aadjikkutaanik katitiqtauhimajumik tunijaungittuq. URRC-kut 

ilituripkaijut piittuq aadjikkutaanik imatut atauhiq pusat maniijautingit 

pusatinga atauttimut maniliurutit atuqtaujut Kavamatkunin Nunatsiamin 

(GNWT).  

34. URRC-kut apirivaktait QEC-kut (naunaitkutikhanik tukhiut URRC-QEC-1-1) 

naunaijaiplutik unniudjutikhaniklu atauttimut maniijautingit imaatut 

pusantinganik maniliurutanit. Amigainiqhat QEC-kut pidjutaujut aturiangani 

pigiarutit pidjutiqaqtunik aalatqiingninginik amiakut maniliurutit (pigitut 

agiqtauhimajunik maniliurutinik aturiaqaqtunik). URRC-kut 

qujagijaitatauttimutt maniliurutit aallangurniarhimajuq ihumagiplugillu 

nalaumaningit unngavaqtauniaqtun angiqtaukpata utiqtijaukpata.   



Makpira

 
 

 

35. URRC-kut upalungaijaqhimajuq aajjikkiingninganik malruuk qanuriliurutik 

atauttimut maniijautingit (imaakiaq, imaatun pusatinga angiqtauhimajumi 

maniliurutikkut pitqujauhimajun angiqtaujullu utirnikkut). Piqangitumik piittuq 

aadjikkutaanik aktilaaqhimangitut tamaita naunaijaqhimajut. Kihimi, URRC-kut 

ihumagijaat tapkua aadjiliugutait hapkununga GNWTkunun 

kangiqhidjutiqaliqtut uvani Naunaitkutani 1 tautungnaqtumik ataani. 

Naunaitkutinga 1 atuqtuq nampanik uumannga Naunaitkutangani 5-1 

uumannga Ajuittiaqtut Unniudjutit angiqtaujullu qaffi taalaujut uumannga 

2022/23 GRA. 

Naunaitkutaq 1.  Hutqijauniit atugakhat atuqtaujut itqurniagiangani maniliqinikkut 

hulaqutit hapkununga QEC-kun 

 

Uunaqutikkut 
auladjutikhani
k akiliqtuijut 
iliuraidjutait  
ublumimun 

Angiklijuumiqtu
q uunaqutikkut 
auladjutikhanik 

pittaarnik 
uumani  
7% limit 

Angiklijuumiqtu
q uunaqutikkut 
auladjutikhanik 

pittaarnik 
uumani  

20% limit 

Angiklijuumiqtu
q uunaqutikkut 
auladjutikhanik 

pittaarnik 
uumani  

45% limit 

Atauttmut 
maniijautingit 
talvanga uunaqutikkut 
auladjutikhanik ($000) 58 596 1,702 3,829 

2022/23 GRA 
angiqtauhimajut 
maniliurutikhat 
pitqujauhimajut 132,900 132,900 132,900 132,900 

Atauttmun 
maniijautingitpusating
a maniliurnikkut 
pijakhat 0.04% 0.45% 1.28% 2.88% 

2022/23 GRA 
angiqtauhimajuq 
utiqtidjutikhaq 14,105 14,105 14,105 14,105 

Atauttmun 
maniijautingit 
pusatinga utirnirmun 0.41% 4.23% 12.07% 27.15% 

GNWT naunaijautait 
pusatinga atauttimut 
maniliurutit 1.00% 1.00% 1.00% 1.00% 

 

36. Malikhugu Naunaitkutani 1 qulaani, qanuqtut allangajakhainik qanuriniit 

atuqhugit uvani Qaujihaijip Unniudjuta takunnaqtut tapkua tamaita pingahut 

"Anginiqhait" aktilangit ihivriuqtaujut qaujihaijimin pidjutiqangniaqtut 

angijumik hulaqutinik hapkununga QEC-kun hamanga atauhiq pusatmik 

naunaijautainun hapkununga GNWT. Naunaiqtaalu ilakunga maniliurutikhat 

maniirutaujut ajurnarniaqtuq QEC-kut angiqtaujut utiffaarninnganut 

(unaluuniit piutiqangittut-NMP akiliktuihimaanginaqtunt). Imaalu, atauhiq 

pusat angiqtauhimajut maniliurnikkut pijakhat aktilaarutit tukhiqtaujut 

hapkunanga QECtkunin pidjutiqaqtut naamavjaktuq 10 pusat QEC-kut 

angiqtauhimajut utirutait. 

37. URRC-kut pitquijut QEC-kut hivulliuqtaulutik atuquplugit naunaijaidjutikhanik 

unniudjutikhaniklu aktilakhanik atauttimut maniijautingit pusantinganik 

angiqtauhimajut utirutikhanik, angiqtauhimaittumik maniliurutikhanik 

pitqujauhimajunik. Aalanguqtirniq haffumunga atugahamun 

ajungnaitqijauniaqtuq aadjiliugiangani QEC-kut hamunga Nunatsiamun 

Pauwakkut Kuapaliisit (NTPC), piqangitumik piittuq aadjikkutaanik aalanik 

aadjiliungnikkut naunaijautit. QEC-kut ihumakpata aturumik atauttimut 

maniijautingit imaatut pusantinga amigainingit angiqtauhimajut maniliurutit 

aturiaqaqtunik, pipkaijukhaugaluit piittuq aadjikkutaanik naunaipkutinik 

ataniqtuivingnit aturlugit naunaipkutit (piqaqat) hivuniqhijutinik ukunani 

uunaqutikkut auladjutikhanik pinahuaruti.  

4.2 PIDJUTAUJUT UQAUTAUJUT INUNGNIN TUJUQTAUJUT 

38. URRC-kut naunaiqtat akiliktuihimaanginaqtun, tujuutimingni, pitqujait 

aallangurnia ublua T&Cs pidjutiqaqtunik avatquttugit kinguliriiktut. 

Akiliktuinginarniaqtun tukhiqtauhimajut taima ubluangit 

allanguqtiqtauniaqtun Qiqaijalirvia 31 ilanganik allanun ubluanun. Ublunga 

pitqujaujuq niuvirumajunit Ubluqtuhinia 31 taimaa ikiklijuumiriami 

piniarungnaqhijuq pauwaqtuut tammarniaqtuq piiqtaugumiluuniit 

iliuraqtautinnagu pauwaqtuut aturninnga. QEC-kut kiudjutaat akiliqtuijunun 

ihumaliurutainun tukhiut unguvarlugu ihuaqhaqtaunia ublua.  

39. URRC-kut ilitturipkaijut QEC-kut tukhiutaa piijarnikkut ihuarhaiffaarnikkut 

ublungani kiuniaqtaa NMP akiliqtuijunun ihumaaluutinun. Kihimi, URRC-kut 

ihumagijaat unguvaqtirutait ihuaqhaqtauhimajut ublua ihuangitumik 

pidjutiqangniaqtut. URRC-kut kangiqhimajut tapkua akiliktuihimaanginaqtun 

piumangitut avatqutugu kinguliit uvalu pijaarnirit aturlugit ilanganun 

tatqikhiutini. Kihimi, itqaijuq taja pivikhaqarninginik T&Cs ihariagijaujunik 

pipkaijaagani akiitumik aulajutinut tuutqumavikmik NMP 

akiliqtuihimmanginaqtun. Uvani tadja NMP, akiliktuihimaanginaqtun tunijaujut 

amigaitunik ikajuutinik tutquumavingmik, maniliuqhimaitumik baatuliinik, 

taimaalu. Una ihumaaluutaulimaittuq taimaa NMP akiliktuihimaanginaqtun 

aktikkulaangit uumaqutikhanik havaakhat ihuaqtumik aturnikhanik. 

40. Tautungnaqtuq hapkununga URRC-kunun tapkua piqangitpata ihuaqtumik 

akiinik naunaijautinik (QEC-kut ihuaqhaqhimajumik akiligahanik uvalu 

auladjutikkut akiit) uvalu/uvaluuniin aalat pittailidjutit pihimajut 

akiliktuihimaanginaqtun' algujaqtuutikkut ihagiagijainik piqaqtuq ajuqhautinik 

hapkununga QEC-kun uvalu/uvaluuniin piutiqangittut-NMP 

akiliktuihimaanginaqtun. 

41. URRC-kut pitquijut qujaginnait piijaqtiffaarnikkut ublungani piliuqtaujukhat 

uvani 2022/23 maniliqinikkut ukiungani tadja. Qujanginaq hivungani tukhiutit 

unguvarlugu ihuaqhaqtaunia ublua avatqutugu algujaqtuutit hivungani 

ihumagijaujukhat humi NMPikut akiliktuihimaanginaqtun piumaliqata 

aktilaangit havaakhat pidjutiqaqtut inmi ihariagijamingnik. Kihiani, 

piiqtauninnga ihuarhaffaarninnga ublunga, ihuarhihimaittumik QEC-kut 

akingit unaluuniit aadjikutarijaa aktikkulaanga havauhikhat niuvirumajup 

nanminirijanganik aturninnga/ihariagijuq, piliuqtuq piniarungnaqhiuq 

aadlatqiinut-pijuq. URRC-kut ihumagijaat tapkua QEC-kut atuqqata 

aalangajunik qalagjuarnirmun (imaa qaritaujakkut-pit) tapkua ihariagijaujut 

pittaililugit ihuaqhaffaangnikkut ublua, tujungniaqtait uuktuutit. 

42. URRC-kut naunaiqtat akiliktuihimaanginaqtun ihuaqqata, 

ajuqhautiqarunaqhijut Qiqaijalirvia 31 ihuaqhaffaarlugit ubluani, havaakhat 

aktikkulaangit aktilakhangit akiliqtuijup inmikkut ihariagijainnik. 

Pidjutiqarniaqtuq Qiqaijarlirvia kinguvat avatqudjutaa atuqpaktuni, 

taimaatullu, avatqudjutaa tammarniaqtuq talvannga ihuarhaqtauninganin 

ublunganin. URRC-kut pitquijut QEC-kut ihumagijaqarlutik 

aallanguqtirutikhanik ubluanit Ubluiqtirvia 31 uvaluuniit Ubluqtuhivia 31 

pitqujauhimajut akiliqtuijunit hamna pittailittaarmata aktilangit 

avatqutpallaaqtunik auladjutikhat tamaihimajut imaaluuniit atuqtaungittut 

ihuittumik ihuaqhaqtaujukhat ubluanit NMP havaakhat aktikkulaangit 

ihuaqtumik akiliqtuijunut inmikhamingnik. 

4.3 PIDJUTAUJUT UQAQTAUJUT HAPKUNANGA URRC-KUNIN IHIVRIURUTAIT 
UUKTUUTIP 

43. URRC-kut ilituripkaijut hivuani uqaqhimajut tapkua tukhiqtaujut 

ihuaqhaidjutikhangit inmikkut mikivjaktutut ittut. Kihimi, naunaijariangani 

ajuqhautaujunik uvalu maniliurnikkut/maniliqinikkut hulaqutigijait URRC-kut 

piumajut aaniutaulimaitut QEC-kun, NMP akiliktuihimaanginaqtun uvaluuniin 

piutiqangittut-NMP akiliktuihimaanginaqtun.  

44. URRC-kut apiqhijut aallanik naunaitkutikhanik pidjutiqaqtunik aktuutauniinik 

tammaqhimajunik maniliurutikhanik pidjutiqaqtunik NMP QEC-kunut 

akiliqtuijullu. Naunaiqtauhimajuq hivuani ihivriuqtaudjutaani Uukturutip inuillu 

tujuutauhimajut, URRC-kut naunaiqhijumajut aanniutaungittut pidjutiqaqtunik 

aallatqiiktunik-ikajuutikhainnik ukunanga piutiqangittut-NMP 

akiliktuihimaanginaqtun, imaaluuniit QEC-kunit aullaranginnaqtumik 

pijakhanik katiqhilutik angiqtauhimajut utirvikhamingnik. 

45. URRC-kut pijumalluarumaliqtuq QEC-kut hivunikhaani kiuniarhimanikkut 

mikijunik RCC-kunni uvani QEC-kut ihuarhaqtauhimajut akiliqtakhani. 

Ilaliutihimajut QEC-kun uvalu piutiqangittut-NMP akiliktuihimaanginaqtun, 

aaniutauniaqtut NMBkunun akiliktuihimaanginaqtun kitut maniliungnikkut 

ihumaliurutiqaqtut nutaanik atuffaaqtaaqtut havaakhat pihimajut tadjamin 

akiit. Tapkuat NMP akiliktuihimaanginaqtun ningiukhimajut 

aulahimaarniaqtun pijaangat akiliktuihimaanginaqtun alrujaqtuqtunik 

auladjutikhanik talvani aulahimajunik alrujaqtuqtunik akikhangit. 

Ihuaqhaijaami mikijumik RCC-kut ihuaqhaqhimajumik akiligakhanut, 

ihuaqhaqhimajumik akiligakhat akiturjumijariaqaqtukhat, atautimuktirilutik 

akikhivaaliriagani aulajutinut akituningit. URRC-kut naunaiqtat NMP 

akiliktuihimaanginaqtun qaujimalimaittut hivunirmi ikiklijuumirlugit 

auladjutikhat akikhainut. Ihumaaluutigilluaqtaat URRC-kunnut hivitutqijaanik 

QEC-kut kinguvaktitpaktut imaaluuniit kinguvaktitpalliajut uminga 

ajuqhautaujumut. Hulaqutait tuuliirnirmun/hivuani ikajuutauniaqtuq 

hapkunanga NMP akiliktuihimaanginaqtun, NMP akiliktuihimaanginaqtun, 

uvaluuniin QEC-kun. Qafiuningit NMP kivgaqtugat aulaninginiklu 

amigaiqpaliavaktut aanirutaulaaqtunik amigaiqpalianinginik. URRC-kut 

pitquijut QEC-kut hivulliuqtaulutik ihuaqhailutik mikijumik RCC-kut 

naunaitkutait ihuaqhaqhimajunut akiliqtakhanut. Uvani 2022/23 Tamainnunt 

Akitutilaanginnut Ilihaqtut (GRA), URRC-kut pitquijut QEC-kut nuutlutik 

atauhirmik pingahuanik hivitunikhaanut RCC-kunut pittiarnikkut 

pijumajaujunik akiliqtuijunutlu akiliqtakhanut. URRC-kut 

pitquiffaaqujauffaaqujauluni tujuriami uukturutimik (GRA Phase 2, 

akitutilaanginnik) qilamik aullaqtiriami hapkuat pijariaqaqtut 

aallanguqtirutinik. URRC-kut ihumagijaat tapkua pitqujaujut 

ihuaqhaqtauhimajut qilamik iniqtiqtaujukhat imaa QEC-kut piqaqtut 

kangiqhidjutinik piinarialgit uvani 2022/23 Tamainnunt Akitutilaaqhimajuq 

Tamainnunt Akitutilaaqhimajuq (QEC) kiudjutait kangiqhidjutinun apiqhuutit 

katimavingmi. 

46. Aadjikkutavjaanik, URRC-kut ihumajut naunaittumik akikhainik kiunnaqtunik 

pidjutiqaqtunik NMP-kut maniliurutikhanik naunaijautigiplugit 

atuqtauqattaqtunit aktilakhanik kivgaqtuidjutikhanik. URRC-kut naunaiqtat 

tapkuat Ilangani 4.1 uumani T&Cs ihuaqhautikhanik akikhanik 

munaqhidjutikhanik, kihimi, naunaingittuq URRC-kut qanuqtut uqauhirnik 

uvani Ilangani 4.1 ihuaqpiaktut ihuaqhautikhanik iidjuhiinnik talvani NMP-kut 

akiliqtuijut pijakhait iliurailutik aktikkutilanganik avatqumajumik inmikkut 

ihariagijamingnik. URRC-kut ihumagijaat tapkua piutiqangittut-NMP 

akiliktuihimaanginaqtun ajuqhautiqaqtukhaungitut igluqpangnun akiinik 

tapkua ikajuutauniaqtut NMP akiliktuihimaanginaqtun. Unalluaq, NMP-kut 

akiliktuihimaanginaqtun pingittukhat piliuriami maniliurutikhanit taimaa 

nanuq akituvallaangittumik ihariagijaujumik ikajuutikhamut. URRC-kut 

pitquijut QEC-kut tunihilutik aallanik naunaitkutikhanik talvuuna 

atuqtauraanginaqtukhanik kivgaqtuidjutikhanik pidjutiqaqtunik atadjutikhanik 

NMP-kut havaakhat tukliani Gra NMP-kut uuktuutikhami. 

5.0 URRC-KUT PITQUJAIT 

47. Ihumagiplugit uqautigijauhimajut, URRC-kut pitquijut imaatut: 

Uunaqutikkut Auladjutikhanik Pinahuaruti ihuaqhautikhanut 

 QEC-kut ihuaqhaijut T&Cs amigaigjuumilugit inuup akiliqtuijunut 

atutqiktaaqtut pauwaliurutikhanut kiglikhakhaa 10 kW talvunga 15 kW.  

 QEC-kut nutaaguqtirijut T&Cs amigaiqpaaliriagani qahangningit NMP 

atautimit malruungnut hamliujunut akiliktuivikhait atuni nunagijaujumi. 

 QEC-kut ihuaqhaijut T&Cs pinahurittugu/ihuaqharlugu ihuaqhiffaarlugu 

ublua pidjutiqaqtunik pauwaliurutikhanik 2022/23 maniliqinirmut 

ukiungani. 

 QEC-kut ihumagijaa aalanguqtirnikkut ihuarhaiffaarnikkut ublua uvunga 

Ubluiqtirvia/Ubluqtuhinia 31 pitqujauhimajuq niuviqpaktunin. 

 QEC-kut turaaqtitaulutik aturnikhanut naunaijaidjutikhanik 

unniudjutikhaniklu maliqatqujauhimajut atauttimut maniijautingit 

pusantinganik angiqtauhimajut utirlutik, angiqtauhimaittumik 

maniliurutikhat pitqujauhimajut.  

 
Atuliqujaujut 

 QEC-kut pitqujauniaqtut ihuaqhailutik mikijumik RCC-kut 

naunaitkutainik ihuaqhaqhimajunik akiliqtakhanik. Uvani 2022/23 

Tamainnunt Akitutilaanginnut Ilihaqtut (GRA), URRC-kut pitquijut QEC-

kut nuutlutik atauhirmik pingahuanik hivitunikhaanut RCC-kunut 

pittiarnikkut pijumajaujunik akiliqtuijunutlu akiliqtakhanut. URRC-kut 

pitquiffaaqujauffaaqujauluni tujuriami uukturutimik (GRA Phase 2, 

akitutilaanginnik) qilamik aullaqtiriami hapkuat pijariaqaqtut 

aallanguqtirutinik. URRC-kut ihumagijaat tapkua pitqujaujut 

ihuaqhaqtauhimajut qilamik iniqtiqtaujukhat imaa QEC-kut piqaqtut 

kangiqhidjutinik piinarialgit uvani 2022/23 Tamainnunt 

Akitutilaaqhimajuq Tamainnunt Akitutilaaqhimajuq (QEC) kiudjutait 

kangiqhidjutinun apiqhuutit katimavingmi. 

 QEC-kut pitqujijut tunihilutik aallanik naunaitkutikhanik talvuuna 

atuqtauraanginaqtukhanik kivgaqtuidjutikhanik pidjutiqaqtunik 

atadjutikhanut NMP havaakhat tuklianit GRA unaluuniit NMP 

uuktuutikhami. 

48. Piqanggittuq uumani unniudjutimi ihuigidjutigilugu URRC-kut 

ihumaliuqtaanik aallanik hunanik pidjutigiplugit QEC-kut. 

 

PIDJUTIGIPLUGIT 
IGLUIN AULADJUTITIGUN AKITUTILAANGINNUT KATIMAJIIT NUNAVUNMI 

